
Marcello Ghirlando

Ir-realta teologika tal-familja fil-Gdid Testment

Dak kollu li ghidna s’issa mhuwiex bizzejjed biex nithmu ghal kollox ir-realta tal-familja
fil-Gdid Testment. Irridu nzidu I-fatt li I-familja fi hdan il-Gudaizmu kienet ukoll megjusa
bhala realta teologika, jigifieri I-post privileggjat fejn Alla kien prezenti u fejn il-poplu kien

konkretament jaghti twegiba
bil-ghajxien tal-Patt li Alla
kien ghamel mal-poplu
tieghu.

Huwa 1-Ktieb tad-
Dewteronomju li jishaq

fuq il-fatt li 1-Patt jitlagqam
fil-hajja ta’ kuljum ta’ kull
familja Lhudija. L-istorja ta’
Israel, I-ghajxien tal-precetti,
it-taghlim tal-Ligi ta’ Mose
kollha jsehhu fi hdan il-
familja li hija msawra fuq
il-mudell tal-imhabba li
Alla Missier/Omm ghandu
ghall-poplu ghaziz tieghu.
II-familja kienet, anke fi
zminijiet il-Gdid Testment,
espressjoni fic-cokon tal-
identita ta’ Israel bhala
l-poplu I-maghzul ta’ Alla.
Anke Gesti u d-dixxipli
tieghu, is-semmiegha kollha
tieghu, kienu trawmu fil-
harsien tal-patt u fl-imhabba
lejn Alla fil-familji taghhom.

Ma nahsibx li jkun ghalxejn
jekk inkomplu nishqu li
l-familja kienet il-bejta
ewlenija li fiha l-ulied

kienu jitlaggmu fl-istorja
tas-salvazzjoni tal-poplu
taghhom,; kien fil-familja li
kienu jitghallmu l-ligijiet u
l-precetti, il-harsien tas-Sibt.
Kien fil-kenn tal-familja li
kienu jiccelebraw il-festi
1-kbar, festi li mbaghad
kienu wkoll ifakkru flimkien
mal-gemgha tal-poplu
taghhom. “Meta ibnek
ghada pitghada jistagsik, u
jghidlek: X’inhuma dawn
il-precetti, il-kmandamenti
u d-digrieti li takom il-Mulej
Alla taghna?” int twiegeb lil
ibnek: ‘Konna Isiera tal-

Farghun fl-Egittu, u harigna
1-Mulej mill-Egittu bil-
qawwa ta’ jdejh. U I-Mulej
ghamel quddiem ghajnejna
sinjali u ghegubijiet kbar bi
hsara ghall-Egittu, ghall-
Farghun u daru kollha. Lilna
harigna minn hemm biex
igibna fl-art, u jaghtihielna
kif halef lil missirijietna.
I1-Mulej ordnalna li nharsu
dawn il-kmandamenti kollha
u li nibzghu mill-Mulej, Alla
taghna, biex ikollna r-risq
il-jiem kollha ta’ hajjitna
bhalma ahna llum. U dan
ikun is-sewwa taghna: li
nqisu li naghmlu din il-ligi
quddiem il-Mulej, Alla
taghna, bhalma ordnalna
hu” (Dt 6:20-25).

Bdan li ghidna nistghu
nistqarru li anke fi Zminijiet
il-Gdid Testment, il-familja
baqghet il-post privileggjat
ghat-taghlim u l-harsien
tal-Patt. Il-familja, nistghu
nghidu bla tlaqliq, kienet
il-post fejn l-ulied kienu
jaghmlu l-esperjenza tal-
imhabba ta’ Alla ghalihom
u ghall-poplu taghhom;
kull talba mghallma mill-
genituri, kull ¢elebrazzjoni,
zghira jew kbira, kienet
1-okkazjoni li biha l-ulied
kienu jintghagnu fl-
esperjenza tad-divin
fis-semplicita tal-hajja ta’
kuljum.

Ghalhekk nithmu ahjar il-
hegga ta® Guzeppi u Marija
biex iharsu dak li kien
mitlub mill-Ligi ta Mosé
(Lq 2:21-24, 41-51). Fil-
Vangeli Gesu jigi pprezentat
li jghallem fid-djar (Mk

1:32-33; 2:1-2; 3:19-20) u
jibghat lid-dixxipli tieghu
fid-djar, jigifieri fil-familji
(Mt 10:11-13; Mk 6:10).
Il-genituri kienu jgibu lil
uliedhom ghand Gesu ghall-
fejqan u ghall-barka (Mk
5:21-43;9:14-29; 10:13-16).
Missirijiet, ommijiet u tfal
kienu dejjem prezenti meta
Gesu kien jghallem u meta
kattar il-hobz (Mt 14:21;
15:38).

Fdan id-dawl nistghu
nithmu anke ahjar it-
theggiga li jaghmel
1-Appostlu Pawlu ghall-
hajja familjari li issa trid
tigi mghixha fil-Mulej,
jigifieri fid-dawl tal-patt
il-gdid imwettaq bil-fidwa
ta’ Kristu: “Kull ma taghmlu
jew tghidu, aghmlu kollox
f’isem il-Mulej Gest, u
roddu hajr lil Alla I-Missier
permezz tieghu. Intom,
nisa mizzewga, obdu lil
zwiegkom, kif ghandu jkun
fil-Mulej. Intom imbaghad,
irgiel mizzewga, hobbu
n-nisa taghkom, u tkunux
iebsa maghhom. Intom,
tfal, isimghu mill-genituri
taghkom f’kollox, ghax
dan hu li joghgob lill-
Mulej. Intom, missirijiet,

la ddejqux lil uliedkom,
ghax inkella jistghu jaqtghu
qalbhom” (Kol 3:17-21);
“Oqoghdu ghal xulxin
fil-biza’ ta’ Kristu. Intom
in-nisa oqoghdu ghal
zwiegkom bhallikieku
ghall-Mulej, ghax ir-ragel
hu ras il-mara, bhalma
Kristu hu ras il-Knisja, is-
salvatur tal-Gisem tieghu.
Ghalhekk, bhalma I-Knisja

toqghod ghal Kristu, hekk
ukoll in-nisa ghandhom
joqoghdu ghal zwieghom
f’kollox. Intom, I-irgiel,
hobbu n-nisa taghkom, kif
Kristu habb il-Knisja u ta
hajtu ghaliha. U dan ghamlu
biex iqaddisha u jnaddatha
bil-hasil tal-ilma u l-kelma
u biex iressagha quddiemu,
din il-Knisja, sabiha, bla
tebgha, bla tikmix, bla ghajb,
u b’xejn minn dan, imma
qaddisa u bla tmaqdir minn
hadd. Hekk ghandhom
ukoll l-irgiel ihobbu n-nisa
taghhom bhallikieku

gisimhom stess. Min ihobb
lil martu jkun ihobb lilu
nnifsu. Qatt hadd ma
baghad lil gismu stess, izda
jmantnih u jiehu hsiebu,
bhalma jaghmel Kristu
mal-Knisja, ghax ahna lkoll
membri tieghu. Ghalhekk
ir-ragel ihalli 'l missieru u
’l ommu u jinghaqad ma’
martu, u jsiru t-tnejn gisem
wiehed. Dan il-misteru -
qieghed nghid ghal Kristu
u ghall-Knisja — huwa kbir!
Ghalhekk intom ukoll, kull
wiehed minnkom, ghandu
jhobb lil martu bhalu nnifsu,

u l-mara ghandha ggib
rispett lil Zewgha. Intom
it-tfal, isimghu mill-genituri
taghkom fil-Mulej, ghax dan
huwa s-sewwa. ‘Weggah ’il
missierek u’l ommok’: dan
hu l-ewwel kmandament
bweghda ‘sabiex ikollok
ir-risq u jtul ghomrok fuq
l-art’ U intom il-missirijiet,
iggarrbuhomx izzejjed lil
uliedkom; izda rabbuhom
fid-dixxiplina u t-twiddib
tal-Mulej” (Ef 5:21 - 6:4).

Hawnhekk huwa sabih
niftakru kif fil-medda tat-
tradizzjoni biblika Israel
kien dejjem jigi megjus
bhala I-familja ta’ Alla.
Kemm drabi l-profeti harsu
lejn Alla bhala Missier/
Omm il-poplu: “Meta kien
tfajjel Israel habbejtu, u
mill-Egittu sejjaht lil ibni.
Imma aktar ma sejjahtilhom,
aktar tbieghdu minni; offrew
sagrificcji lil Baghalim, u
bahhru quddiem l-idoli.
Kont jien li '] Efrajm
ghallimtu jimxi, rfajthom
fuq dirghajja, izda huma
m'gharfux kemm kont hadt
hsiebhom! Bi hbula ta’
bnedmin jien gbidthom,
brabtiet ta’ mhabba; u

kont ghalihom bhal min
jerfa’ tarbija ma’ haddejh,

u lejha mmil nitmaghha”
(Hos 11:1-4); “Dan jghid
il-Mulej, il-feddej tieghek,
il-Qaddis ta’ Israel; Jien hu
1-Mulej, Alla tieghek; jien
nghallmek ghall-gid tieghek,
u nqabbdek it-triq fejn
ghandek timxi™ (1z 48:17);
“Tista’ mara tinsa lit-tarbija
taghha, u ma thennx ghal
bin gutha? Mqar jekk din



tinsa, jien ma ninsik qatt!...
U kull bniedem ikun jaf

li jien il-Mulej, il-Hellies
tieghek, il-Feddej tieghek,
il-Qawwi ta’ Gakobb” (12
49:15. 26).

Ir-ribelljoni ta’ Israel hija
bhar-ribelljoni tal-ulied
kontra I-genituri taghhom
(Ger 2:27-29), Ghalhekk
il-genituri kienu jitqiesu li
huma sinjal tal-presenza ta’
Alla fil-familja; I-ubbidjenza
jew id-dizubbidjenza
taghhom gishom sinjal
tal-attitudni ezistenzjali tal-
poplu quddiem Alla: “Min
iweggah ’il missieru jkollu
ghomor twil, u min iserrah
lil ommu jkun qed jisma’
mill-Mulej” (Sir 3:6).

Bdin it-tradizzjoni hajja
biblika hekk qawwija
nistghu nithmu ahjar ghaliex
fil-Vangeli Alla huwa dejjem
ipprezentat u esperjenzat

bhala Missier: Gesu jitlob
dejjem lill-Missier u
jghallem lid-dixxipli tieghu
jaghmlu l-istess (Lq 10:21;
11:1-4), u dan anke fit-
tfittxija tar-rieda ta’ Alla
I-Missier f’kollox (Mk 3:35;
14:36; Mt 6:10; 7:21; 12:50).
Alla huwa Missier li jindokra
lil uliedu (Mt 6:25-33)
“Itolbu, u jinghatalkom;
fittxu, u ssibu; habbtu, u
jifthulkom. Ghax kull min
jitlob, jagla, min ifittex isib, u
min ihabbat jifthulu. Min hu
dak il-bniedem fostkom li,
jekk ibnu jitolbu bi¢¢a hobz,
sejjer jaghtih gebla? Jew jekk
jitolbu huta, sejjer jaghtih
serp? Mela jekk intom, nies
hziena bhalkom, tafu taghtu
lil uliedkom hwejjeg tajba,
kemm aktar Missierkom

li hu fis-smewwiet jaghti
hwejjeg tajba lil min
jitlobhomlu?” (Mt 7:7-11).
F’Bin il-Missier (Gw 1:14)

kull min jemmen isir parti
mill-familja tal-ulied adottivi
ta’ Alla: “Gie f'daru, u niesu
ma lagghuhx. Imma lil dawk
li laqghuh tahom is-setgha

li jsiru wlied Alla, dawk li
jemmnu f’ismu, li twieldu
mhux bid-demm, anqas
mill-gibda tal-gisem, u anqas
mir-rieda tal-bniedem, izda
minn Alla” (Gw 1:11-13).

Il-Familja Mqaddsa

Fil-kuntest ta’ dak kollu

li ghidna nistghu nithmu
ahjar il-grajjiet tal-Familja
Mqaddsa ta’ Gest, Marija u
Guzeppi, bid-dettalji kollha
li huma migbura fil-Vangeli:
Gesu li jitwieled bmod
verginali minn Marija,
gharusa ta’ Guzeppi li kien
mastrudaxxa (Mt 13:55; Mk
6:3), u li trabba fir-rahal ta’
Nazaret (Mt 2:23; Mk 1:9;
6:1; Lq 2:39-40; Gw 1:45),

flimkien mal-familja estiza
ta’ ‘hutu’ subien u bniet
(Mk3:31; 6:3; Gw 7:3-10).
Huwa f’familja karatteristika
taz-zmien li Gesu jitwieled,
jitrabba u jikber.

Fil-fatt ahna nafu li huma
San Mattew u San Luqa

li 1-aktar li jaghtuna ftit

hjiel tal-familja ta’ Gesu
fl-hekk imsejha Vangeli
tat-Tfulija. Dan jaghmluh
fl-ewwel zewg kapitli tal-
Vangeli taghhom. Wara

li bhall-evangelisti l-ohra
kkoncentraw li jaghtuna
1-qofol tal-Bxara t-Tajba,
Mattew u Luqa hassew
il-htiega li jaghtu twegiba
ghal diversi mistoqisijiet tal-
ewlenin insara: minn fejn gie
Gesu? Jekk huwa l-Iben ta’
Alla maghmul bniedem, kif
sar bniedem, min rabbieh,
minn hejjih ghall-missjoni
ta’ fidwa bhala Messija, huwa

veru l-Messija li jwettaq il-
weghdiet li Alla kien ghamel
lill-poplu ta’ Israel?

Kieku kellna nqieghdu
z-zewg verzjonijiet tat-tfulija
ta’ Gesu u l-grajjiet bikrin
tal-familja mqaddsa, malajr
nindunaw li dawn huma
differenti minn xulxin. San
Mattew, wara r-rakkont
tat-thabbira lil Guzeppi,
jaghti l-idea li Guzeppi

u Marija kienu jghixu
Betlehem ghax kellhom dar
hemmhekk. Guzeppi huwa
moghti importanza kbira fir-
rakkont. Il-wasla tal-magi,
immexxijin mill-kewkba,
twassal lis-sultan Erodi
1-Kbir biex joqtol it-trabi

ta’ Betlehem u minhabba
f’hekk il-familja mqaddsa
tahrab lejn 1-Egittu. Wara
l-mewt ta’ Erodi huwa ibnu
Arkelaws li jiehu f’idejh
il-hakma tal-Lhudija.

Minhabba f’hekk Guzeppi
jibza’ jirritorna Betlehem
u ghalhekk jiehu lil Marija
u lit-tarbija Gesu biex
joqoghdu Nazaret, fil-
Galilea.

Mill-banda l-ohra, San Luqa
jaghti importanza kbira lil
Marija. Jurina kif Marija

u Guzeppi kienu jghixu
Nazaret u marru Betlehem
minhabba ¢-censiment
Ruman. Il-fatt li Marija
wildet lil Gesu, fisgietu

u medditu f’'maxtura
hemmbhekk, juruna li ma
kellhomx dar f’Betlehem.
Flok il-magi jissemmew
ir-rghajja li tithabbrilhom
il-bxara t-tajba tat-twelid
tal-Messija. Ir-ritorn

lejn Nazaret isehh wara
l-presentazzjoni tat-tarbija
fit-Tempju ta’ Gerusalemm,
fejn Gesu jigi maghruf mix-
xwejjah Xmun u x-xwejha



Anna. Luqa jaghtina wkoll
il-grajja marbuta ma’ Gesu
li ta’ tnax-il sena jibqa’
fit-Tempju jithaddet mad-
Dutturi.

Id-differenzi juru verita cara:
iz-zewg evangelisti ghamlu
ghazla minn dak i gie
mghoddi lilhom mill-familji
ta’ Guzeppi u Marija. Mill-
grajjiet nisgu teologija tal-
istorja, jigifieri r-riflessjoni

u l-interpretazzjoni proprja
taghhom u tal-Knisja tal-
bidu tal-grajjiet tat-tfulija
tal-Mulej, grajjiet li huma
harsu lura lejhom fid-dawl
tal-att tal-fidwa li jsehh fuq
is-salib u bil-qawmien ta’
Gest. Mattew u Luqa ghazlu
u ghagnu l-grajjiet bikrin tal-
familja mqaddsa mal-Bxara
t-Tajba li riedu jghaddu

biex iseddqu 1-fidi tal-
qarrejja taghhom u ppruvaw
jaghtu twegiba cara lil tant
mistogsijet li kellhom 1-iskop
li jithmu ahjar l-identita ta’
Gesu fil-kuntest tal-istorja
tal-fidwa tal-passat, fl-Antik
Testment, u fil-prezent,
jigifieri fid-dawl tas-salib u
l-qgawmien.

Bir-rakkonti tal-grajjiet
bikrin tal-familja mqaddsa
San Mattew u San Luqa
wrew li Gest kien Bin David
permezz ta’ Guzeppi, u
allura kien tassew it-twettiq
tal-weghdiet messjanici;
jagblu li Marija nisslet bil-
qawwa tal-Ispirtu s-Santu,
mela Gest1 hu tassew 1-Iben
ta’ Alla; bhala Bin Alla u
Bin David Gesu kellu jkun
sinjal li jmeruh, kellu jsir
il-waqgha u l-qawmien ta’

hafna. B'grajjiet tfulitu, Gesu
huwa pprezentat bhala Israel
il-gdid, anzi l-bniedem il-
¢did li jwettaq it-tamiet tal-
istorja kollha tas-salvazzjoni.
Hu “il-Verb li sar bniedem

u ghammar fostna” (Gw
1:14): imma dan kollu

bhala bniedem li sar bhalna
f’kollox barra d-dnub.

Familja bhall-ohrajn

Huwa interessanti hafna kif
id-dettalji rigward il-familja
fi zminijiet il-Gdid Testment
li fughom tkellimna fl-ewwel
parti ta’ dan l-artiklu huma
misjuba fir-rakkonti tal-
Vangelu tat-Tfulija ta’ Gest.
Ha naraw flimkien xi ftit
ezempji.

San Mattew u Luga huma
¢ari fid-deskrizzjoni
taghhom ta’ Guzeppi u
Marija: kienu gharajjes.
“Ommu Marija, wara li
tgharrset ma’ Guzeppi,
qabel ma marru joqoghdu
flimkien, saret omm bil-
hidma tal-Ispirtu s-Santu.
Zewgha Guzeppi, li kien
ragel gust u ma riedx
ixandarha quddiem kulhadd,
ghamel il-hsieb li jibghatha
bil-mohbi tan-nies” (Mt
1:18-19); “Alla baghat
l-anglu Gabriel f’belt tal-
Galilea, jisimha Nazaret,
ghand xebba, mgharrsa ma’
ragel jismu Guzeppi mid-
dar ta’ David. Dix-xebba
kien jisimha Marija...

Kif ikun dan ladarba ma
naghrafx ragel?” (Lq 1:26-
27. 34) Guzeppi u Marija
kienu gharajjes: irridu
ngibu quddiem ghajnejna

lil Guzeppi, zaghzugh ta’
madwar ghoxrin sena, u
Marija, xebba ckejkna ta’
madwar hmistax-il sena.
Kienu diga ta’ xulxin
legalment tant li Mattew
isejjah lil Guzeppi ‘Zewgha’;
kienu ta’ xulxin imma
kienu fil-fazi li ma jghixux
taht saqaf wiehed sakemm
ihejju d-dar 1-gdida u I-festa
tat-tieg. Ghalhekk Marija
setghet tistaqsi “Kif ikun
dan ladarba ma naghrafx
ragel”. Guzeppi, li seta’ fehem
it-tqala ta’ Marija bhala frott
adulterju, ihammem li “ma
riedx ixandarha quddiem
kulhadd, ghamel il-hsieb

li jibghatha bil-mohbi
tan-nies”. Ir-ripudju tal-
gharusa infidila, skont il-Ligi
t’Dewteronomju 24:1, kellu
jsir pubblikament bil-kitba
tad-divorzju. II-gustizzja

ta’ Guzeppi tiftah qalbu
biex ifittex ir-rieda ta’ Alla
ghall-familja futura tieghu
u bhal donnu kellu rokna ta’
qalbu miftuha li din it-tqala
kienet opra misterjuza ta’
Alla: I-anglu kellu jirrivelalu
1-hidma tal-Ispirtu s-Santu
fit-tqala ta’ gharustu, u
t’isem Alla, jipproponilu
missjoni tal-ghageb.

Din il-missjoni tithabbar
mill-anglu li jidher fil-holm:
“Guzeppi, bin David, xejn
la tibza’ tiehu ghandek lil
martek Marija, ghax dak li
tnissel fiha gej mill-Ispirtu
s-Santu. Hi jkollha iben, u
inti ssemmih Gesl; ghax hu
jsalva l-poplu tieghu minn
dnubiethom” (Mt 1:20-21).
Alla jaghmel sejha specjali
lil Guzeppi u ghalhekk

jistiednu biex ma jibzax!
Flimkien ma’ Marija kellu
jkun il-familja tat-tarbija

li tnisslet bil-qawwa ta’

Alla, bil-qawwa tal-Ispirtu
s-Santu. Kellu jkun Guzeppi,
bhala I-missier li kellu jiehu
r-responsabilita li jindokra
u jkabbar lit-tarbija f’kull
sens, li jaghti l-isem lit-
tarbija: Gest. Jigifieri mhux
biss kellu jlagqam it-tarbija
fil-weghdiet messjanici
maghmula lid-dar ta’ David,
imma fuq kollox, kellu

jkun dak li jrabbi lit-tarbija,
jipprovidilha, irawwimha
fil-fidi u f’kull virti umana,
biex dan Gest jithejja ghall-
missjoni specifika tieghu

ta’ Messija u Salvaur: “ghax
hu jsalva I-poplu tieghu
minn dnubiethom”. Dan
kollu f'ghagda intima ma’
Marija, skont il-kliem tal-
anglu f’Nazaret: “Tibzax,
Marija, ghax int sibt grazzja
quddiem Alla. Ara, inti se

tnissel fil-guf u jkollok iben
u ssemmih Gest.. Hu jkun
kbir, u jkun jissejjah Bin
1-Gholi. II-Mulej Alla jaghtih
it-tron ta’ David missieru u
jsaltan ghal dejjem fuq dar
Gakobb, u ma jkunx hemm
tmiem ghas-saltna tieghu...
l-Ispirtu s-Santu jigi fugek,
u l-qawwa tal-Gholi tixhet
id-dell taghha fuqek. U
ghalhekk dak li jitwieled
minnek ikun qaddis, u
jissejjah Bin Alla” (Lq 1:31-
33.35).

I1-Vangeli ma jitkellmux
fuq it-tieg ta' Guzeppi u
Marija, li zgur Zzewgu wara
t-thabbiriet maghmula
lilhom. L-uniku tieg
imsemmi direttament
fil-Vangeli huwa t-tieg ta’
Kana fil-Galilea: “Omm
Gesu kienet hemm. Gest
kien mistieden ghat-tieg
hu wkoll flimkien mad-
dixxipli tieghu” (Gw 2:1-12).

N

San Gwann jingeda bdan
it-tieg biex jipprezenta
l-ewwel sinjal ta’ Gest:

“Dan li ghamel Gesu f’Kana
tal-Galilea kien 1-ewwel
wiehed fost is-sinjali

tieghu. Bih wera l-glorja
tieghu u d-dixxipli tieghu
emmnu fih. Wara dan, nizel
Kafarnahum, hu, ommu,
hutu u d-dixxipli tieghu,
izda ma qaghdux hemm ghal
hafna zmien”

Guzeppi u Marija jilqghu
minn qalbhom, fi spirtu

ta’ ubbidjenza ta’ fidi, il-
missjoni gholja taghhom:
“Guzeppi, meta qam, ghamel
kif ordnalu I-anglu tal-Mulej
u ha lil martu ghandu” (Mt
1:24); “Ara, jiena l-qaddejja
tal-Mulej: ha jsir minni
skont kelmtek!” (Lq 1:38).
Qdew ir-rwol mitlub lilhom
tant li huma tabilhaqq “il-
genituri ta’ Gesu”; ghalhekk
Marija tistqarr: “Ara,




Missierek u jiena konna
geghdin infittxuk bqalbna
magqgsuma!” (Lq 2:41.48)
In-nies ta’ Nazaret setghet
tabilhaqq tghid: “Dan
mhuwiex bin Guzeppi?”

(Lq 4:22); “Dan mhuwiex
il-mastrudaxxa bin Marija

u hu Gakbu u Gozé u Guda
u Xmun? U hutu I-bniet
mhumiex hawn maghna?”
(Mk 6:3). Hu proprju fdan
id-dawl li nistghu nithmu
l-kelma ta’ Mt 2:11 marbuta
mal-magi li jsibu lit-tifel
imfittex minnhom u jqimubh:
“Meta mbaghad dahlu d-dar
u raw lit-tifel ma’ ommu
Marija, inxtehtu fl-art
igimuh”. Id-dar li jidhlu

fiha hija fil-fatt id-dar ta’
Guzeppi, Guzeppi nnifsu li
huwa mahtur bhala missier
it-tifel imnissel bil-qawwa
tal-Ispirtu s-Santu. L-istess
nistghu nghidu ghas-sinjal li
l-anglu jaghti lir-rghajja f’Lq
2:12 u 16: it-tarbija mfisqija
u mimduda f’maxtura
moghtija bhala sinjal hija
fil-fatt it-tarbija ndukrata
mill-kura paterna u materna
tal-genituri, “u sabu lil
Marija u’l Guzeppi, bit-
tarbija mimduda f’maxtura’”.
Il-Vangeli tat-Tfulija huma
mzewqa bid-dettalji tal-
kura tal-genituri ta’ Gesu:
San Mattew juri lil missier,
Guzeppi, kontinwament
miftuh ghar-rieda ta’ Alla
biex jindokra lit-tfajjel u
jharsu mill-ghawg ta’ Erodi:
“Guzeppi qam, ha mieghu
lit-tifel u’l ommu billejl u
telaq lejn 1-Egittu, u baga’
hemmbhekk sal-mewt ta’
Erodi, biex hekk isehh dak

li kien qal il-Mulej permezz
tal-profeta, meta qal, ‘Mill-
Egittu sejjaht lil ibni’...‘Qum,
hu mieghek lit-tifel u’l
ommu, u erga’ lura lejn
l-art ta’ Israel, ghax mietu
dawk li kienu jfittxu I-hajja
tat-tifel. Guzeppi qam, ha
mieghu lit-tifel u’l ommu

u mar fl-art ta’ Israel. Imma
billi sama’ li fil-Lhudija kien
qieghed isaltan Arkelaws
flok Erodi missieru, baza’
jmur hemm. Fuq twissija

li kellu fil-holm, telaq lejn
l-inhawi tal-Galilea, u mar
joqghod f’belt jisimha
Nazaret, biex hekk isehh dak
li kien inghad permezz tal-
profeti, Tkun jissejjah Nazri
(Mt 2:13-23). Fuq livell
uman, Guzeppi, flimkien
ma’ Marija, qeda mill-ahjar
id-dmir ta’ missier: rabba lil
Gesu, ghaddielu 1-kwalitajiet
umani, il-kwalitajiet tal-
irgulija li kellhom jesprimu
ruhhom bid-dieher fil-hajja
u fil-ministeru pubbliku t&
Gestl. Qeda dmiru bhala
l-edukatur ewlieni ta’ ibnu
Gesu, skont it-tradizzjoni
tal-hajja Lhudija, tant li
bhala missieru seta’ jissejjah
ukoll “il-mastrudaxxa bin
Marija” (Mk 6:3). San Luqa
seta’ jistqarr bla tlaqliq:

“U t-tifel baqa’ jikber u
jissahhah, mimli bl-gherf.
U l-grazzja ta’ Alla kienet
fuqu... U hekk Gesti baga’
jikber fl-gherf, fis-snin u
fil-grazzja, quddiem Alla

u quddiem il-bnedmin”
(2:40.52).

Ir-rwol ta’ genituri u ta’

familja maghquda fil-
ftuh lejn Alla fit-talb u

fl-ubbidjenza ta’ fidi lejn
il-Ligi ta’ Mose jidher
fil-hajja religjuza u 1-fidi li
direttament u indirettament
ghaddew lil Gesu. Fit-

tmien jum jaghmlulu
¢-cirkoncizjoni: “Meta wasal
it-tmien jum biex lit-tifel
jaghmlulu ¢-¢irkoncizjoni,
semmewh Gest, bl-isem li
kien tah l-anglu qabel ma
tnissel fil-gut” (Lq 2:21).
Guzeppi u Marija riedu
f’kollox jobdu 1-Kelma tal-
Ligi fir-rit tal-purifikazzjoni
tal-omm (Lev 12:1-8), fir-rit
tal-fidwa tal-ewwel wild (Ez
13:13; 34:20; Num 18:15-16)
u l-prezentazzjoni tat-tarbija,
rit li ma kienx obbligatorju;
Marija u Guzeppi jaghmluh
u jixhdu ghar-religjozita
qawwija taghhom: “Wara li
ghalgilhom iz-zmien ghall-
purifikazzjoni taghhom
skont il-Ligi ta’ Mose,

haduh Gerusalemm biex
jipprezentawh lill-Mulej, kif
hemm miktub fil-Ligi tal-
Mulej, li *kull tifel li jitwieled
l-ewwel, jigi kkonsagrat
lill-Mulej; u biex joffru
bsagrificéju ‘par gamiem jew
zewg bciecen, kif jinghad
fil-Ligi tal-Mulej... Meta
temmew kull ma kellhom
jaghmlu skont il-Ligi
tal-Mulej regghu lura lejn
il-Galilea fil-belt taghhom ta’
Nazaret. U t-tifel baqa’ jikber
u jissahhah, mimli bl-gherf.
U l-grazzja ta’ Alla kienet
fuqu” (Lq 2:22-40).

L-istess hegga ghall-

Ligi tidher fid-drawwa

li I-genituri ta’ Gesu
jitilghu b'pellegrinagg lejn
Gerusalemm ghall-festa

tal-Ghid: “Ta’ kull sena
l-genituri ta’ Gesu kienu
jmorru Gerusalemm ghall-
festa tal-Ghid. Meta kellu
tnax-il sena telghu wkoll,
skont id-drawwa ta’ dik
il-festa...” (Lq 2:41-52).
Kien f'din I-okkazjoni, meta
probabbilment Gest beda
jitgies bhala Lhudi adult,
imhejji ghal dan il-mument
ta’ passagg f hajtu minn
missieru Guzeppi, li ssehh il-
grajja tat-telfien fit-Tempju:
“Wara tlitt ijiem sabuh
fit-tempiju, bilgieghda f’nofs
l-ghalliema, jismaghhom

u jistagsihom; u kull min
semghu baqa’ mistaghgeb
bid-dehen u t-twegibiet
tieghu. Kif rawh, instamtu,
u ommu qaltlu: Tbni, dan
ghaliex ghamiltilna hekk?
Ara, missierek u jiena konna
geghdin infittxuk bqalbna
magsuma!’ U hu qalilhom:
‘U ghaliex kontu qeghdin
tfittxuni? Ma tafux li jiena
ghandi nkun f'dak li hu

ta’ Missieri?’ Izda kliemu
ma fehmuhx. Imbaghad
nizel maghhom u raga’ mar
Nazaret; u kien jobdihom.
U ommu kienet tghozz
t'qalbha dawn il-hwejjeg
kollha. U hekk Gest1 baqa’
jikber fl-gherf, fis-snin u
fil-grazzja, quddiem Alla u
quddiem il-bnedmin”.

“Imbaghad nizel maghhom
u raga’ mar Nazaret; u kien
jobdihom” (Lq 2:51). Gesu
kien gie mrawwem sewwa
mill-genituri tieghu, fid-
dawl tal-Iskritturi Lhud i
tghallem minghand Guzeppi
u fl-iskola tas-sinagoga:

“Uliedi, isimghu minni,

jien missierkom; aghmlu
kif nghidilkom jien biex
issalvaw. Ghax il-Mulej
gholla I-missier fuq it-tfal,

u sahhah dritt I-omm fuq
l-ulied. Min jibza’ minn
missieru jaghmel tajjeb ghal
dnubietu, u min iweggah lil
ommu ged jigma f’tezor.
Min jibza’ minn missieru
jifrah buliedu, u meta jitlob
jinstema. Min iweggah ’il
missieru jkollu ghomor twil,
u min iserrah lil ommu jkun
ged jisma mill-Mulej. Hu
jaqdi 1-genituri dagskieku
sidienu” (Sir 3:1-7). “Weggah
lil missierek bgalbek kollha,
u tinsiex ugigh il-hlas ta’
ommok. Ftakar li kienu
huma li gibuk fid-dinja; biex
se thallashom ghal dak li
tawk?” (Sir 7:27-28).

Il-familja I-gdida ta’ Gesu

Gesu jitbieghed mir-rahal
tieghu ta’ Nazaret u jmur
Kafarnahum biex jintefa’
kollu kemm hu fil-ministeru
pubbliku tieghu (Mk 2:1;
3:19). Xi kultant jidher li
l-familja tieghu ma kenux
jagblu mieghu u mal-imgiba
tieghu: “Imbaghad mar
id-dar, u l-kotra regghet
ingemghet hekk li anqas
biss setghu jieklu. Qrabatu,
malli semghu, hargu biex
izommubh, ghax qalu li kien
tilef mohhu” (Mk 3:20-

21). Gest jiskandalizza lil
dawk li maghhom kien
trabba u kiber: “Telaq minn
hemm u mar lejn pajjizu

u d-dixxipli tieghu marru
mieghu. Meta wasal is-Sibt,

dahal jghallem fis-sinagoga,
u l-hafna li semghuh bdew
jistaghgbu u jghidu: ‘Mnejn
kisbu dan kollu? U x’'inhu
dan I-gherf li nghatalu biex
sahansitra qeghdin isiru
dawn l-ghegubijiet kbar
bidejh? Dan mhuwiex il-
mastrudaxxa bin Marija u
hu Gakbu u Goze u Guda

u Xmun? U hutu I-bniet
mhumiex hawn maghna?’ U
huma skandalizzaw ruhhom
minhabba fih. Qalilhom
Gest: ‘Ebda profeta ma hu
bla gieh jekk mhux f’pajjizu
u fost grabatu u f'daru

stess. U hemmhekk ma

sata’ jaghmel ebda miraklu,
hlief li gieghed idejh fuq ftit
morda u fejjaghom; u baqa’
mistaghgeb bin-nuqqas ta’
fidi taghhom. U mar idur
l-irhula ta’ dawk l-inhawi
jghallem.” (Mk 6:1-6; ara:
Mt 13:56-58; Lq 4:16-30).
Gwanni 7:5 huwa ¢ar: “Ghax
anqas hutu ma emmnu fih”.

Forsi huwa proprju
ghalhekk li nsibu wahda
mir-ragunijiet ghaliex Gesu
jitkellem mill-familja gdida
tieghu: “Darba gew ommu u
hutu, baqghu barra u baghtu
jsejhulu. Dak il-hin kien
hemm hafna nies bilqieghda
madwaru. Ara; qalulu,
‘ommok u hutek qgeghdin
hemm barra u jriduk’ U

hu wegibhom: ‘Min huma
ommi u huti?” Imbaghad
dawwar harstu fuq dawk

li kien hemm madwaru
bilgieghda, u qal: ‘Dawn,
ara, huma ommi u huti.

Kull min jaghmel ir-rieda ta’
Alla, dak huwa hija, u ohti,



uommi” (Mk 3:31-25); ..
Imbaghad medd idu lejn
id-dixxipli tieghu u qal:
‘Dawn, araw, huma ommi u
huti. Ghax kull min jaghmel
ir-rieda ta’ Missieri li hu
fis-smewwiet, dak huwa hija,
u ohti, u ommi” (Mt 12:46-
50); “Gew ghalih ommu u
hutu, iZzda ma setghux jersqu
lejh minhabba 1-folla. Xi
hadd qallu: ‘Ommok u hutek
qeghdin hawn barra u jridu
jarawk’ Izda hu wegibhom:
‘Ommi u huti huma dawk

li jisimghu I-kelma ta’ Alla

u jaghmlu li jghid hu™ (Lq
8:19-21).

Gesu, fil-fatt, isejjah lid-
dixxipli tieghu li jhallu
I-familji taghhom u
xogholhom biex jimxu
warajh: “U minnufih telqu
x-xbiek, u marru warajh...
u huma telqu lil missierhom

Zebedew fid-dghajsa mal-
lavranti, u marru warajh”
(Mk 1:18.20); “Ejja u imxi
warajja” (Mk 10:21). Gesu
jitlob distakk mill-familja
biex id-dixxipli jkunu
marbuta mieghu u jinghataw
biex ikomplu bis-shih il-
missjoni tieghu. Hu f'dan
id-dawl li nistghu nithmu
l-kliem kategoriku ta’ Gest,
specjalment fil-Vangelu

ta’ Luga: “Huma u miexja
fit-triq kien hemm wiehed
li qallu: “Tmur fejn tmur,
jiena nigi warajk! U qallu
Gesu: ‘Il-volpijiet ghandhom
l-gherien taghhom u
l-ghasafar tal-ajru I-bejtiet,
izda Bin il-bniedem ma
ghandux fejn imidd rasu’
Lil wiehed iehor qallu: ‘Tmxi
warajja’ Izda dak wiegeb:
‘Hallini I-ewwel immur
nidfen lil missieri’ Izda hu

wiegbu: ‘Halli I-mejtin jidfnu
l-mejtin taghhom; izda int
mur u xandar is-Saltna ta’
Alla.;’ U l-iehor ukoll qallu:
‘Jiena nigi, Mulej, warajk,
imma l-ewwel hallini
nsellem lil tad-dar. Qallu
Gestt: ‘Min igieghed idu

fuq il-mohriet u jhares lura
mhuwiex tajjeb ghas-Saltna
ta’ Alla” (Lq 9:57-62); “Kotra
kbira ta’ nies kienet miexja
mieghu; hu dar lejhom u
qalilhom: ‘Min jigi ghandi
ma jistax ikun dixxiplu
tieghi jekk ma jobghodx

lil missieru u’l ommu u lil
martu u lil uliedu, ‘ hutu
subien u bniet, u sahansitra
lilu nnifsu. Min ma jerfax
salibu u jimxi warajja ma
jistax ikun dixxiplu tieghi
(Lq 14:25-27; ara: Mt 10: 37-
38). Id-dixxipulat kellu jkun
okkazjoni li jifred il-familji

p23)

fil-mument tal-prova: “Nar gejt
inqieghed fuq l-art, u kemm
nixtieq li diga qabad...Tahsbu
intom li jien gejt ingib il-paci
fid-dinja? Le, nghidilkom,
imma I-firda; ghax mil-lum

il quddiem hamsa minn nies
t'dar wahda jkunu mifruda
bejniethom, tlieta kontra tnejn
u tnejn kontra tlieta; jinfirdu
l-missier kontra l-iben u I-iben
kontra l-missier, l-omm kontra
1-bint u I-bint kontra l-omm,
omm ir-ragel kontra mart binha
u mart l-iben kontra omm
zewgha” (Lq 12:49-53).

Il-familja I-gdida ta’ Gesu

hija kollha kemm hi mseddqa
fit-tiftix u fil-ghemil tar-rieda
ta’ Alla; hija familja mlaqqma
fl-ezempju tal-Mulej li jaqdi:
“Tafu intom, dawk in-nies, li
l-bnedmin jghodduhom bhala
kapijiet tal-pagani, jahkmu
fughom, u I-kbarat taghhom
ihaddmu s-setgha taghhom
fughom. Fostkom ma ghandux
ikun hekk, imma min irid ikun
kbir fostkom, ghandu jkun
qaddej taghkom, u min irid
ikun l-ewwel fostkom, ghandu
joqghod ilsir ta’ kulhadd. Ghax
hekk ukoll Bin il-bniedem, hu
ma giex biex ikun moqdi, imma
biex jaqdi u biex jaghti hajtu
bfidwa ghall-kotra” (Mk 10:42-
45).

Gesu jwieghed barka fuq il-
familja gdida tieghu: “Tassew
nghidilkom, li fost dawk

kollha li minhabba fija u
1-Evangelju jhallu lil darhom
jew lil uliedhom jew l-ghelieqi
taghhom, ma hemm hadd
fosthom li minn issa, fdin id-
dinja stess, ma jircevix ghal mitt
darba aktar, djar, ahwa, subien u

bniet, ommijiet, ulied u ghelieqi
flimkien ma’ persekuzzjonijiet,
u l-hajja ta’ dejjem fiz-zmien li
gej” (Mk 10:29-30).

Gesu jdahhal lid-dixxipli
tieghu fil-familja tal-imhabba
tat-Trinita Qaddisa, tant li iH
id-dixxipli jsiru ulied adottivi
tal-Missier li jindukrahom

u li lejH jistghu jduru bhala
Missier l-imhabba: “Meta
titolbu, ghidu, ‘Missier...” (Lq
11:2); “Mela jekk intom, nies
hziena bhalkom, tafu taghtu lil
uliedkom hwejjeg tajba, kemm
aktar il-Missier mis-smewwiet
jaghti spirtu qaddis lil dawk

li jitolbuhulu!” (Lq 11:13);
“Harsu lejn 1-ghasafar tas-sema;
la jizirghu u lanqas jahsdu u
lanqas igeddsu fl-imhazen, u
madankollu Missierkom li hu
fis-smewwiet jitmaghhom!
Intom ma tiswewx aktar
minnhom? ... Mela jekk Alla
jlibbes hekk imqar haxixa
selvagga li llum hawn u ghada
tinxtehet fil-forn, kemm aktar
lilkom, nies ta’ fidi ¢ckejkna!

... Imma Missierkom li hu
fis-smewwiet jaf li dan kollu
tehtiguh” (Mt 6: 25-34).

Minn dak kollu li ghidna jidher
car li r-realta tal-familja hija
maghguna bmod kontinwu
fil-Vangeli. Ma nistghu qatt
innaqqgsu l-importanza tal-
familja ghal Gesu u ghal kuntest
shih tal-Gdid Testment.



